
1. INNLEIING 
 
Det skal utarbeidast reguleringsplan for Sætveit hyttefelt II. Formålet med planarbeidet er å leggja til rette for 
fritidsbustader. Planområdet grenser i sør til eit område som i kommuneplanen er avsett til fritidsbustader, og 
til eit område i nord som i kommuneplanen er avsett til bustader. Planområdet vil såleis bli ei naturleg utviding 
av, og kunne innlemmast i, området for fritidsbustader. Ein ynskjer å nytte planområdet til nye fritidsbustader. 
Ein ynskjer vidare å sjå på område for den gjeldande planen for Sætveit hyttefelt i sør og dei uregulerte delane 
av planområdet under eitt slik at ein kan flytte avkøyrselen til området, som er regulert i planen for Sætveit 
hyttefelt, litt lenger nord og få til ei betre utnytting og leggje til rette for fleire fritidsbustader. Det er i dag få 
hytter i nærleiken av Jondal sentrum og ein meiner at planområdet vil vere godt egna som nytt hyttefelt. 
 
Det skal utarbeidast ein detaljreguleringsplan i samsvar med §4-1, §4-2 og §12-3, §12-9 i plan- og bygningslova. 
Reguleringsplanen vil bli utarbeidd av Ard arealplan as på oppdrag frå Brødrene Handegard Eigedom AS som er 
tiltakshavar. Planarbeidet er omfatta av forskrift om konsekvensutgreiing jamfør § 4-2 i plan og bygningslova.  
Etter Forskrift om konsekvensutgreiingar § 6 a) pkt. 25 i vedlegg I skal reguleringsplanen konsekvensutgreiast og 
ha planprogram.  

2. KVA ER EIT PLANPROGRAM 
 

Eit planprogram er ein plan for prosessen og planlegginga. Planprogrammet er første steg i arbeidet 
med detaljreguleringsplan for Sætveit hyttefelt II. Tiltaket blir konsekvensutgreidd på grunn av at 
ein legg til rette for eit nytt fritidsbustadområde som ikkje er i samsvar med kommuneplanen, og er 
då eit tiltak som blir konsekvensutgreidd i samsvar med § 6 b) pkt. 25 i vedlegg I i Forskrift om 
konsekvensutgreiingar. For slike planar er det også krav om planprogram.  
 
Planprogrammet skal klargjere føremålet med planarbeidet og avklare rammar og premiss for den 
vidare prosessen. Det gjer ein oversikt over problemstillingar knytt til planarbeidet, viktige 
utgreiingar som er gjort eller skal gjerast som del av planarbeidet, og kva konsekvensvurderingar 
som må utførast for å klargjere vesentlege verknader av tiltaket. Oversikt over kva tema og 
problemstillingar som bør løysast i planarbeidet, og kva for alternativ som skal undersøkjast, skal gå 
fram av planprogrammet. 
 
Dersom regionale og statlege styresmakter på bakgrunn av «utkast til planprogram» vurderer at 
planen kan koma i konflikt med nasjonale eller viktige regionale omsyn, skal dette gå fram av 
uttalen ved oppstart av planarbeidet. Regionale og statlege styresmaktar skal så langt det er mogleg 
ta stilling til om planforslag bør fremjast, kva som i tilfelle bør utgreiast og kva for avbøtande tiltak 
som bør vurderast (jf. lovkommentaren til § 4.1 i plan – og bygningslova). 

3. SKILDRING AV PROSJEKTET 

3.1. Planområdet 
Jondal kommune ligg langs Hardangerfjorden, midt i Hordaland fylke. Planområdet ligg rundt 2 km sørvest for 
Jondal som er kommunesenteret. 
 
Planområdet omfattar eit areal som ligg i ei skråning på oppsida av fylkesveg 107 Belsnesvegen. Området er 
vestvendt med utsikt ut over Hardangerfjorden. 
 
Planområdet omfattar plan for Sætveit hyttefelt som ikkje er bygd ut, samt tilgrensande ubygde skogsareal til 
planen. Tilkomst til planområdet vil vere frå fylkesvegen. Det vil bli lagt opp til ein ny avkøyrsel til området 
enn den som ligg i gjeldande plan. 
 
Planområdet omfattar i hovudsak gnr. 32 og bnr. 1,176. 
 

 
Figur 1: Lokalisering av Jondal kommune og planområdet. (Kjelde: Google Maps) 

 
Figur 2: Varslingsområde. 

Landskapsbilete 
Området er i dag ubygd og ligg i skrånande småkupert terreng ved foten av fjellet Vikanuten. Området er 
vestvendt og med det skrånande terrenget gir dette flott utsikt ut over Hardangerfjorden. 

 

 
Figur 3: Terreng- og landskapsform i området (norgei3d.no). 

Planområdet er rett inn mot aust frå fylkesvegen forholdsvis ope og med svakt skrånande terreng. Her finn ein 
lågtvoksande vegetasjon samt mindre tre og buskar. Det er også ei høgspentline som kryssar planområdet i 
dette området. Like etter dette opne området tettnar vegetasjonen til med ei blanding av både bar- og 
lauvtre. Terrenget stig vidare jamt oppover mot aust og er forholdsvis bratt. Frå fylkesvegen og opp til enden 
av planområdet i aust er det ein høgdeforskjell på rundt 70 m. 

 
 
 
 
 
 
 
 
 
 

 

 

 

 

 

 

 

 

 

 

Jondal 

Figur 4: Bilete frå fylkesvegen som går gjennom planområdet heilt i vest (bilete frå synfaring 15.09.17). 

Figur 5: Bilete tatt frå fylkesvegen oppover i planområdet mot aust (bilete frå synfaring 15.09.17). 

 
 

 
 

 

 

 

 

 

 

 

 

 

 

 
Figur 6: Bilete tatt frå hytte som grensar til planområdet i sør. Syner utsikta frå planområdet vestover mot Hardangerfjorden 
(bilete frå synfaring 15.09.17). 

Nærmiljø og friluftsliv 
Området er i dag ikkje bygd ut. Det ligg ved foten av fjellet Vikanuten, men ein er ikkje kjend med at 
planområdet vert brukt som tilkomst til fjellet eller som område for friluftsliv. 
 
Naturmangfald 
I høve Artsdatabanken, som er en nasjonal kunnskapsbank for naturmangfald, er det ingen funn i området av 
artar som inngår i norsk raudliste for artar (arter som har risiko for å døy ut frå Noreg) eller framande artar i 
Noreg (artar som kan utgjere ein økologisk risiko for stadeigne artar og naturtypar). 
Det er heller ingen registrerte førekomstar av utvalde eller truga naturtypar eller artar. 
 
Kulturmiljø 
Det er ikkje registrert kulturminne, freda kulturmiljø eller kulturlandskap i området. 
 
Naturressursar  
Området består i hovudsak av tett skogsareal i bratt terreng med ein blanding av både lauv- og bartre.  
 
 

3.2. Bakgrunn for planarbeidet 
Planområdet omfattar blant anna godkjend plan for Sætveit hyttfelt som ligg heilt sør i området. Resten av 
planområdet ligg i dag mellom eit området i kommuneplanen som i sør er avsett til fritidsbustader og i nord er 
avsett til bustader. Planområdet vil såleis bli ei naturleg utviding av og kunne innlemmast i området for 
fritidsbustader. I planarbeidet ynskjer ein å sjå den gjeldande planen for Sætveit hyttefelt sør i området og 
den uregulerte delen planområdet i nord og aust under eitt slik at ein kan flytte avkøyrselen, som ligg i den 
godkjende planen for Sætveit hyttefelt, litt lenger nord og få til ei betre utnytting og leggje til rette for fleire 
fritidsbustader. Det er i dag få hytter i nærleiken av Jondal sentrum og ein meiner at planområdet vil vere godt 
egna som nytt hyttefelt. 
 

 
Figur 7: Kart der ein kan sjå avgrensinga av planområdet med den eksisterande planen for Sætveit hyttefelt, samt det 
uregulerte området i nord og i aust. 

På grunn av at planarbeidet er delvis i strid med kommuneplanen vart det bestemt på oppstartsmøte 15.09.17 
at det måtte sendast ein søknad/førespurnad til politikarane om det kunne anbefalast oppstart av planarbeid 
for området. Det blei i plan- og driftsutvalet 22.01.18 og i kommunestyret 31.01.18 vedteke at ein kunne gå i 
gang med planarbeidet.  

3.3. Målsetting for planarbeidet 
Føremålet med planarbeidet er å regulere området til fritidsbustader. Ein ynskjer å gå bort ifrå den 
eksisterande planen for Sætveit hyttfelt og sjå området for denne planen i samanheng med det tilgrensande 
området i nord og aust. Ved å sjå heile dette området under eitt kan ein få til ein betre avkøyrsel frå 
fylkesvegen, samt få ei betre utnytting av området. 

 

4. RAMMAR OG PREMISSAR FOR PLANARBEIDET 

4.1. Planstatus for området 
Nordre og austre del av planområdet er i kommuneplanen avsett til LNF-formål medan, sørvestre del er avsett 
til framtidig fritidsbusetnad. Deler av området i vest vert også omfatta av omsynssone/ faresone for 
høgspenningsanlegg. Mot aust grensar planområdet mot omsynssone/ faresone for ras og skred. Mot nord 
grensar planområdet mot framtidig bustadområde. 
 
Sørvestre del av planområdet er som tidlegare nemnd regulert til fritidsbustader i den eksisterande planen for 
Sætveit hyttefelt.  
 

 
Figur 8: Utsnitt av kommuneplanen sin arealdel, 2012-2022. Planområdet merka med svart stipla line. 

  

4.2. Andre rammar og føringar 

 
Nasjonalt lovverk 
 

¶ Plan- og bygningslova 

¶ Naturmangfaldslova 

LNF 

Fritidsbustad-framtidig 

Faresone ras- og skredfare 

Bustad-framtidig 

Fritidsbustad-noverande 

Gjeldande reguleringsplan 

skal framleis gjelde 

Høgspenningsanlegg 

Faresone ras- og skredfare 

5. UTGREIINGAR OG PROBLEMSTILLINGAR 
 
Tema som skal vurderast gjennom planskildringa sitt kapittel «Konsekvensutgreiing» går fram av kapittel 5.3 i 
planprogrammet. Tema som skal handsamast gjennom planskildringa sitt kapittel «Konsekvensar av 
planforslaget» går fram av kapittel 5.4 i planprogrammet. 
 

5.1. Alternativ som skal utgreiast 
 
0-Alternativet 
 
0-Alternativet er eksisterande situasjon, som er ubygd skogsareal. 
 
 
Alternativ 1 – Utbygging av området med fritidsbustader 
 
Sidan planområdet ligg i eit bratt område og det er begrensa kor mange moglegheiter det er for utforming og 
tilkomst til området blir det difor berre bli vurdert eitt alternativ i planarbeidet.  
 
 

5.2. Metode for konsekvensutgreiing 

 
Konsekvensutgreiing (KU) er ei samfunnsøkonomisk analyse, som vil bli gjennomført i samsvar med Statens 
vegvesen si handbok V712 Konsekvensanalyser.  
 
Det er berre tema som ein meiner er relevante som blir utgreidde gjennom planarbeidet. Det er skilt mellom 
tema som skal utgreiast særskilt gjennom planomtalen sitt kapittel «Konsekvensutgreiing», og tema som skal 
handsamast gjennom planomtalen sitt kapittel «Konsekvensar av planforslaget». 
 
Konsekvensutgreiinga er delt inn ulike tema under prissette konsekvensar og ikkje-prissette konsekvensar. For 
denne konsekvensutgreiinga er det berre aktuelt å sjå på ikkje-prissette konsekvensar. 
 
Planprogrammet gjer greie for: 
 

• Definisjon av tema  
• Fokus for utgreiinga  - kva som er oppfatta som dei viktigaste problemstillingane 
• Utgreiingsbehov  - ei konkretisering av kva ein treng av nye utgreiingar 
• Metode  - kva som er tilrådd metode 
• Grunnlagsmateriale  - oversikt over eksisterande kunnskap i form av planar, utgreiingar, 

retningsliner, registreringar og databasar som vil vere viktig for utgreiinga. 
 
Dei samla konsekvensane for ikkje-prissette tema vil bli sett opp på ein systematisk måte i samsvar med 
prinsippa i handbok V712. I tillegg vil dei viktigaste verknadane og skilnadane mellom alternativa bli omtalt i 
den samla vurderinga. Avbøtande tiltak skal også omtalast her. På grunnlag av det som kjem fram i 
konsekvensutgreiinga, vil Ard arealplan og i samråd med tiltakshavar, kome med si tilråding. Tilrådinga skal 
grunngjevast. 
 

5.3. Ikkje-prissette konsekvensar 
 
Dei ikkje-prissette tema inngår i den samfunnsøkonomiske analysen. Ikkje-prissette tema omhandlar ulike 
aspekt ved miljøet i eit område, og det er fordelar/ulemper som vert vurderte. Tema vert omtalt som ikkje-
prissette fordi konsekvensane ikkje vert rekna i kroneverdiar, men vert vurdert etter ein ni-delt skala som går 
frå svært stor positiv konsekvens til svært stor negativ konsekvens. Utgreiing av ikkje-prissette tema i samsvar 
med handbok V712 tilfredsstiller utgreiingsplikta gitt av forskrift om konsekvensutreiingar for planar etter plan- 
og bygningslova. 

Standard metode for konsekvensanalyse, definert i Statens vegvesen si handbok V712, blir nytta i det vidare 
arbeidet og dei aktuelle KU-tema som blir utgreidd etter følgjande struktur: 
 

• Verdi.  Vurdering av kor verdifullt eit 
område eller eit miljø er, med utgangspunkt 
i nasjonale mål innanfor einskilde fagtema. 

• Omfang.  Vurdering av korleis eit område 
eller miljø (verdiområda) vert påverka av 
tiltaket. 

• Konsekvens.  Fordeler og/eller ulemper eit 
definert tiltak vil føre med seg samanlikna 
med alternativ 0. Konsekvens får ein ved å 
samanstille området sin verdi med omfanget 
av tiltaket. Konsekvensvifta er eit 
hjelpemiddel i den samanheng. 

 
Dei ikkje-prissette konsekvensane er inndelt i fem 
fagtema: 
 

• Landskapsbilde  
• Nærmiljø og friluftsliv  
• Naturmangfald  
• Kulturmiljø  
• Naturressursar  

 
Føremålet med analysen er å bringe fram kunnskap 
om undersøkingsområdet og verknader av tiltaket. 
Analysen skal vise korleis dei ulike alternativa vil 
kunne verke inn på tilhøva for aktuelle fagtema. Det 
skal gjerast ei samla vurdering av ikkje-prissette 
tema som gjer greie for verknaden av dei ulike 
alternativa. Analysen skal inngå i ei samla tilråding 
der ikkje-prissette konsekvensar vert vurdert samla. 
 
Følgjande tema skal utgreiast i samsvar med Handbok 
V712: 
 

• Landskapsbilete  
 
Følgjande tema skal ikkje utgreiast i samsvar med V712, men blir vurdert og omtalt i planomtalen, jfr. kap. 
5.8: 
 

• Nærmiljø og friluftsliv.  Grunngjeving er at området ikkje er viktig for nærmiljø og friluftsliv . 
• Naturmangfald.  Grunngjeving er at det ikkje er registrert viktige eller truga naturtypar og artar i eller 

nær planområdet. 
• Kulturmiljø.  Grunngjeving er at det ikkje er kulturmiljø eller kulturminne i eller i nærleiken av 

planområdet. 
• Naturressursar . Grunngjeving er at tiltaka i reguleringsplanen ikkje vil råke naturressursar som er 

aktuelle for framtidig bruk. 
 
  

Figur 9: Konsekvensvifte (henta frå Statens vegvesen sin 
handbok V712 Konsekvensanalysar). 

Landskapsbilete 
 

Definisjon av 
tema  

 
Landskapsbilete er eit uttrykk for eit område sitt visuelle særpreg eller karakter, og er 
basert på fagtradisjonar innan landskapsarkitekturen. Temaet tek føre seg korleis 
landskapet vert opplevd romleg utifrå omgjevnadane. Landskapsbilete omfattar alle 
omgjevnader, frå det tette bylandskap til den urørte naturen.  
 
Nytt fritidsbustadområde inneber inngrep i landskapet. Konsekvensar av inngrepa er at 
bruk og oppleving av landskapet vert endra. 
 

Fokus på 
utgreiinga  

 
Omfanget av tiltaka skal vurderast opp mot verknader for landskapsverdien i lokal og 
regional samanheng. Plassering av fritidsbustader og veg, storleik og synlegheit på 
tiltaka, skalaen på landskapet, landskapsmessige kvalitetar, fjernverknad, utforming og 
materialbruk er viktige eigenskapar å vurdere.  
 
Utgreiinga skal konkretisere endringane og framstille det på ein måte som kan formidlast 
til ikkje sakkunnige. 
 
Viktig fokus i dette planarbeidet: 

• Fjernverknad og terrengtilpassing 
 

Utgreiing sbehov 

 
• Enkel landskapsanalyse med vurdering av karakter og verdi  
• Vurdering av nær- og fjernverknad av tilkomstveg og plassering av 

fritidsbustader 
 

Metode 

 
• Konsekvensutgreiing etter handbok V712 Konsekvensanalyser 
• Illustrasjonar og detaljteikningar 

 

Eksisterande 
materiale  

 
• Den Europeiske Landskapskonvensjonen (ELK) 
• Puschmann, O., 2005. Nasjonalt referansesystem for landskap. Beskrivelse av 

Norges 45 landskapsregioner. NIJOS rapport 10/2005 
• www.fylkesatlas.no 

 

 
  
 
 
Tema som ikkje vert konsekvensutgreidde, men der verknadane skal omtalast i planomtalen er: 
 
Nærmiljø og friluftsliv: 
Nærmiljøet sine fordeler og ulemper med vegtilkomst og nye fritidsbustader skal skildrast, samt eventuelle 
konsekvensar for friluftsliv. 
 
Naturmangfald: 
Fordeler og ulemper for naturmangfaldet med vegtilkomst og nye fritidsbustader skal skildrast. 
 
Kulturmiljø: 
Eventuelle kulturmiljø i området som kan bli påverka av vegtilkomst og nye fritidsbustader. 
 
Naturressursar: 
Naturressursar i området skal omtalast (bonitet, type berggrunn og lausmassar) inkludert mogeleg konflikt med 
tiltaka i reguleringsplanen. 
 
 
 

http://www.fylkesatlas.no/

